
Brinsessinneküggelsche uffm Schbießje 

Aschebersch Helau! Ai Ungel, übberall Konfeddi un Kosdümme, des war was füa uns! Hosd 
disch von unner Feierei gud erhold? Ja, so is es in de olden Heimad! 
Füa doine nächsde Parddy heb isch es Rezebd von de „Brinsessinneküggelsche uffm 
Schbießje“ fä disch… doin Wunsch is mir ja imma Befehl! 
 
Eschd ämol gugsde, dass de alle Zudade füa den Deisch do hosd:  

 zwohunnerd Gromm Zuggä  

 en Beudel Wannillezuggä  

 ne Brisa Sals  

 fiä oier  

 zwohunnerdfünfäsiebzisch Gromm Mähl 

 dro Deelöwwel Bagbulwer  

 edwa zwo Esslöwwel Milsch  

 on Pag Buddä 
 

Füa de Ganidur brauchsde: 

 en Beudel Kucheglasua 

 edwa achdunfäzisch Holsschbießje  

 en bar schene Schdreusel zum Verziere 
 

Donn musde e bisi wos vobereidde. So tusdu di Bagfoam, ne besondere Käikfoam, di 
fünfäzwanzisch Zendimedder groß is, füa di Küggelsche mid Buddä eischmirre un denn 
Bagoven uf hunnerdachzisch Grad bai Ower-/Unnerhitz oda bai Heißlufd hunnerdsechzisch 
Grad voheize.  
 
Buddä, Zuggä, Wannillezuggä un Sals midem Mixä zusamme schaumisch rürre. Denk bidde 
dro, nur o Brisa Sals! Obs beim Wannillezuggä der deure vom Dogder Ötker is oda nich, is 
wurscht! Jedes oi ungefäa ne halve Minudde uff hecksder Schduve eenrürre. Is en bissl Ede-
Pedede, muss abba.  
 
Mähl un Bagbulwer zusamme mische un zum Deisch sieve. Uch beim Bagbulwer kannsde 
des billische nemme. Hier dahoam is ma janned so roich wie ne Brinsessin. Abba Vorsischd: 
Blous ko Nadron nemme, wies ach Rezebde geid, donn schmegge die Küggelsche oisch 
noch Schbielmiddel.  
 
Zwo Esslöwwel Milsch dazu gäwe un nochmols gudd mische, bis a kompagde Deisch änstät. 
Den Deisch in di Foam fülle un gladd schdreische. 
Uff dä unnerschde Rille vom voageheizden Bagoven edwa fünfäfuffzisch Minudde baggen. 
Den Kuche tust du zän Minudde in de Foam schdehen lassen, dann aus de Foam schdürze 
un auskülle lasse. 
 
Kucheglasua wi uff de Paggungsanleidung beschriewe schmelse un di Schbitsen vonde 
Holsschbießje indi Glasua tauche un in di geformden Küggelsche steggen. Lasse edwas 
troggnen. Mit demm Binsel danach glasiern un a bissje Schdreuzuggäzeisch druff. 
 
Des heäd sisch doch gud ou, gell? Also ann, viel Spass boim Bagge un noch mea baim 
Feiern! Schigg mia ma en Bild von doine Küggelsche!  
 
 
 
 
Quelle: https://www.oetker.ch/ch-de/rezepte/r/prinzessinnen-cakepops (letzter Aufruf am 16.02.2023; bearbeitet und 
abgewandelt, ohne Füllung) 

 


